
پلـټـنې په هکله دوهم ټوک ولیکل سي. له دې کبله ز کال کې د میر اکبر خیـبر د قتل د ۲۰۲۴په پام کې ده چې په 
له ټولو ښاغلو لوستونکو په ځانگړې توگه د افغانستان د خلق ډیموکراتیک گوند له لوړ پوړو او ټیټ پوړو غړو او 

ناسپړل سوي باب په هکله کره او ناویل سوي ۀ عیني شهودو څخه هیله کـېـږي چې که د افغانستان د تأریخ د یو
ومات په لاس کې لري نو یا دې له ما سره او یا دې له لیکوال ښاغلي ډاکټر صبورالله سیاسنگ سره د دقیق معل

برېـښنالیک د پتو له لارې اړیکه ونیسي او دغه تشه دې ډکه کړي. مه پرېـږدئ چې تأریخ په راتلونکي کې تحریف 
 سي.

 په درنښت
 

  اسـنگیصبورالله ســـ  یولونکټد معلوماتو را  

   siasang@yahoo.com  :پته کیل ناښـېبر  

  ۲۰۲۳اکتوبر  - ایرحمت آر    : هړژبا ـتوښپ  
 RahmatArya@Rogers.com   پته: کیل ناښـېبر د 
 

 

هغه چې وخت په جمعي رسنیو کې د مطبوعاتو د غبرگون په هکله مې له وارث وزیري څخه ۀ د شوروي اتحاد د هغـ
د ترور له  خـیـبـرد  :وویل ۀپه شوروي کې د خپلې دکتورا د تیزیس په هکله څـېـړنې کولې، پوښتـنه وکړه. هغـ ئـې مهال

مسکو پلوي گوند د سیاسي شخصیت د ترور په اړه ۀ ته او هغه هم د نړۍ والو مطبوعاتو د گزارش له قوله، د یوخبر پر
د شوروي اتحاد له پرځــېــدلو وروسته هم د مطبوعاتو او رسنیو په ۀ. ښکارېـدۀ د همدردۍ د څرگندولو هـېـڅ څرک نـ

  انغی. وضع کې کوم بدلون ر

د ترور  خـیـبـر، د ۀنسبتاً آزاد چاپیرل کې کاو ئـې پرمهال Boris Yeltsinان مستقلو  ژورنالیستانو چې د باریس یلڅـین 
د  KGBیوازې دا چې د ۀ سپـړله؛ ځکه نـۀ جرړه درلوده ونــ ئـې قضیه چې د شوروي اتحاد په ناتارگرو اقداماتو کې

د  Vladimir Putinیمیر پوتین دحاصل سو بلکه لا پیاوړی هم سو. دا دی اوس چې ولا استخباراتي نفوذ تداومۀ هماغـ
 د شل کلنې واکمنۍ ناگارتیا او بې تفاوتي د همدې خبرې څرگندویه ده. ۀ د هغـ بیا همدولت مشري پر غاړه لري 

کړ چې د میر ۀ ې گام اوچت نـپه هـېـواد کې دننه، د تره کي، امین، کارمل او د نجیب په حکومتونو کې هـېـڅ چا داس
د حقایقو ژور تل ته د رسـېـدلو لپاره د تحقیق یو هیـأت وټاکي. ان د مرغومي له شپـږمې وروسته چې  قـتـلاکبر خـیـبر د 

شورویانو په ټول قوت، ځواک، او سیاسي، نظامي، عدلي او پولیسي امکاناتو سره په افغانستان کې حضور وموند چا د 
پـېـښـې د څرک لگولو لپاره چې د شوروي اتحاد دوست او د پلان جوړونې په ډگر کې په شوروي کې یو خرم د ترور د 

 کړ. ۀ روزل سوی متخصص وو، گام اوچت نــ

د واکمنۍ او له واکمنۍ وروسته نامهربانۍ  –که خلقي وو که پرچمي  –د میر اکبر د کورنۍ پر وړاندې د گوند د مشرانو 
 پنجشیری کله چې ؛ناء د دستگیر پنجشیر اقدام دیـثـدی. په دې هکله یوازینۍ استۀ ند تصادفي نـڅرگندوي چې دا ډول چل

په مکروریانو کې د خـیـبر د کورنۍ لپاره د یوې سرپناه وړاندیز  ئـې تره کي ته ،عامې د مقام وزیر وو ـدید ټولگټو/ فوا

پوهـېـږم چې د خیـبر ۀ د پینځو خونو یو آپارتمان ورته ورکړل سو. نـ ئـې د منظورۍ لپاره وړاندې کړ چې په پای کې
ورثې ته د پینځو زرو افغانیو د مدد معاش ټاکل هم د پنجشیري وړاندیز وو یا د تره کي روا داري یا سخاوت؛ خو د 

د درملو د مصارفو د  ـرخـیـب مــېــرمـند نورو عملي ستونزو او د  خـیـبـرکارمل د واکمنۍ پر مهال کله چې بسم الله 
د مدد معاش د ډېـرېدو غوښتـنه وکړه؛  ئـې څخهۀ له کبله د گوند منشي نور احمد نور ته مراجعه وکړه او له هغـ زیاتـېـدلو

رد سو بلکه مدد معاش هم ورباندې قطع سو او دا کورنۍ یوازې او یوازې د بسم الله  ئـې یوازې دا چې دا وړاندیزۀ نـ
 متکي پاتې سوه.  عایدپه  د معاش خـیـبـر

دی تر ۀ د ورثې په حق کې د گوند او دولت له پلوه کومه بله پـېـرزوینه او عنایت نـ خـیـبـرآپارتمان پرته، د ۀ له همدغـ
وکولای سول خپل  -دواړو هلکانو او نجونو –بچیانو  خـیـبـرد لوړ همت پر مټ د  خـیـبـر مــېــرمـنسره سوی. خو د 
خپلو پښو ودرېـږي. په دې هکله له دوی سره کومه ځانگړې مرسته نه ده سوې او  هسرته ورسوي او پ لوړ تحصیلات

کوم خاص امتیاز ورکړل سوی دی. هغوی د خپل لیاقت او کفایت پر مټ په کار گومارل کـېـدل. یوازینی استـثـناء ۀ نـ
وزیر عبدالوکیل سره له حضوري پـېـژندنې وروسته د توریـالی خـیـبـر وو. هغه زما په منځگړتوب او د باندنیو چارو له 

چې یوازې یو باندنی  پر بنسټ د باندنیو چارو په وزارت کې مقرر سو –نړۍ والو اړیکو  –خپلې تخصصي رشتې 
دوام درلود  ئـې د سفارت د سکرتر په توگه په هنگري کې تر سره کړ چې د واکمنۍ تر پرځـېـدنې پورې ئـې مأموریت

 سویتـزرلند ته پناه یوړه. ېئـ او بیا

د گوند د واکمنۍ پرمهال، په ټولو گوندي سازمانونو، دولتي اداراتو او همدا شان د وسلوال ځواک په بـېـلابـېـلو پوځي 
قطعاتو کې د سیاسي تـنـویـر خونې جوړې سوې او په هغو کې د تأریخي اتلانو تر څنگ، د گوند او د وسلوال ځواک 

په دوران کې په ۀ سو. د کارمل د مشرتابـ لـیـدلۀ سول. په هـېـڅ یوې خونې کې د خـیـبر عکس ونـان معرفي شـهــیـد
 ۀ.گڼل کــېـد "جرم"د عکس ایښودل د سزا وړ  خـیـبـرشخصي اتاقونو او د کار د میزونو پر سر د 

یو عکس د خپل کار د میز پر سر ایښی  د خـیـبر ئـې خونې کې خپلې نور محـمد عطا زي په شوروي اتحاد کې د لیلې په
ته  خـیـبـر ې، تر پایه پور د واکمنۍ دولت او گوندۀ غـمدهد وو، نوموړی په گوندي محکمه کې په جزا محکوم سو. البته 

او دا یوازینۍ ۀ سیوری واچاو ئـې د نور محـمد عطازي پر برخلیک باندې ول چې د لــېـوالتیا او درناوي څرگندول
 .دهۀ نـبـېـلگه 

تاسو اوس هم کولای سئ د افغانستان د ډاگ د پسُت د ټکټونو په ټولگې یا کلکسیون کې وگورئ چې د افغانستان د خلق 
ډیموکراټیک گوند د واکمنۍ پر مهال د لړم د دریمې د پـېـښـې په مناسبت، له لغمان څخه د عبدالرحمن او له هرات څخه 

سوی او وژل  [د مرگ تر پولې شکنجه کـېـدل] "لینچ"چې د تورې ارتجاع له پلوه  و،تـنو ځوانان وو د قادر په نومونو دوه
وینا وړاندې  ئـې عبدالرحمن د مزار پر سرۀ د ډاگ پسُتي ټکټونه چاپ سول خو د خیـبر په نوم، چې د هماغـ سوي ول،

 خـیـبـرسته. ان د ۀ هـېـڅ کومه نښه نـغمشریکي کړې وه، د قدر پـېـژندنې  ئـې له غمځپلې کورنۍ سرهۀ کړې وه او د هغـ
 د کورنۍ په شخصي مصرف جوړه او ترمیم سوې ده. ۀ مقبره د هغـ

 آیا شورویانو په دې هکله د هر گام د اوچتولو مخه نیوله، ان د نجیب الله د واکمنۍ پر مهال؟ :سیاسنگ

د تــېـر سوي وخت د واټن له کبله او دوهم د لومړی  د نجیـب الله د واکمنۍ پر مهال دا امکان عملاً له منځه لاړ :زیـارمل
شوروي قطعاتو د تـشې یا انخلا د ډکولو لپاره چمتووالی او د مستقلانـه دفاع د سمبالولو د چارو لپاره چمتو والی. که 

ړی وو له کار ته لاس اچولی وای، هغه توازن چې شورویانو د خلقیانو او پرچمیانو تر منځ رامنځته کۀ نجیب الله دغـ
ول او آیا شورویان دې د ه   :راپارول. هغه مهال به هم دا پوښتـنه راپورته سوې وای ئـې او کارملیستانۀ منځـه وړل کـېـد

 په خپل سر د ترور د قضیې تحقیق ته دې وروگرځي او خپله لمنه په خپله خـیـبـرږدي او د ېـبـېـړې سل کارونه پر
 م چې شورویانو په دې اړه د هر ډول گام اوچتولو مخه نیوله. وتأیـیـدراپورته کړي؟ زه دا خبره 

  د خـیـبر پر وړاندې د نجیـب فکر؟  :سیاسنگ
پروان کې د خپل پلار په کرایي کور کې کلونه کلونه ژوند کړی وو. ښایي نوموړی د ۀ نجیب الله په کارتـ :زیـارمل

د پوهنځي په لومړي کال کې وو چې د سلیمان لایق گاونډی سو. تر دې  حبـیـبـې د لیسې په وروستیو ټولگیو یا د طب
د سرپناه موندنې لپاره د کور  ئـې او ښاروالۍ تهۀ ژوند کاوپه بـېـلابــېـلو کرایي کورونو کې  هم ځایه پورې میر اکبر

ه منځ کې له حسن شرق نورو گډو دوستانو پ د کور وړاندیز لیک وړاندې کړی وو البته ۀ جوړونې په پروژې کې د یو
 .... پورې.نیولې تر لایق، یعقوب کمک، هادي مکمل او نورو

وخت د وضع سویو شرایطو پر بنسټ د کور د جوړولو لپاره د پخو خښتو د ۀ له دې چې میر اکبر د ښاروالۍ د هغـ
آشنا ۀ نیمایي د لایق په یو ددې کور ئـې درلود نو له دې کبلهۀ کارولو او د عصري تشناب د جوړولو لپاره مالي توان نـ

له لاس ته راغلو پـیـسو څخه د کور نقشه په داسې ډول ډیزاین کړه چې له  ،خـیـبـرۀ. یا خپلوان چې سوداگر وو و پلور

، لایق او ډاکټر خـیـبـردرلودلې. په دې توگه  ئـې و دوه دروازېخۀ یو گړي یا واحد کور په شان ښکارېـدۀ دباندې د یو
 ۀ. ېـږدې واټن کې سره ژوند کاونجیب په نــ

د اختر محـمد خان په نوم د ډاکټر نجیب پلار چې د عمومي ترانسپورت یو مأمور وو، د داؤود خان د مصلحت پر بنسټ 
د ترانسپورت د ریاست د استازي په توگه په پـېــښـور کې دنده تر سره کوله او په پـېـښور کې د داؤود یو له معتمدینو 

د دندو یوه ۀ له پـښـتـنو سیاسي فعالانو سره ددوستې ښې اړیکې جوړې کړې وې، چې ښایي د هغـ ئـې نگتر څ څخه وو.
، د پښتونستان په ۀو لپاره پـېـښـور ته راتـلـیـدلبرخه به وه. نجیب چې په ژمنیو رخصتیو کې د خپل مور او پلار د 

ددې سبب سو چې د نجیب او میر اکبر تر منځ آشنایي له لایق سره په گډه یو دریځ نیولی وو. لایق  ئـې له کېئـمسـ
پروان کې د میر اکبر په کور کې د وزیر محـمد ایوب خان له زوی، حکیم ایوبي سره ۀ رامنځته سي. ما هغه په کارتـ

 ی وو. لـیـدلچې د اکرم عثمان ټولگیوال وو په ځلونو 

په پوهنتون کې یو له مهمو کدرونو او د محصلینو په نجیب د ډیمواکرټیک گوند د غړیتوب له تر لاسه کولو وروسته 
لاریونونو کې د ځوانو ویناوالو په منځ کې یو وینا وال سو. هغـه چې هډوره او چاغه تـنه درلودله، او د سیالو محصلینو 

چې نجیب د  په اخ و ډب کې عمدتاً د محصلو نجونو او د گوند د غړو مدافع وو، د کارمل د پاملرنې وړ وگرځـېـد. له دې
ځانته جذب او نـېـږدې  هلایق او د خیـبر د معرفت پر بنسټ گوند ته معرفي سوی وو، کارمل په دې لټه کې سو چې هغـ

 کړي. 

سو چې ۀ په شان په دې لټه کې نـ واو د ضعیفو کسانۀ ، خپل استقلالیت وساتـټولو سره د حسنه اړیکو په ساتلو نجیب له
په گوند کې پرمختگ وکړي.  هغـه د خپل پلار په کور کې له پښـتـنو  دې په مرستې پر بل چا باندې د ډډې لگولو
و په آدرس بدل سوی لـیـدلې پر بنسټ، د هغو کسانو لپاره د سیاسي ادبي فعالینو د راټونکدرونو او فعالینو سره د پـېـژند

نو سره د هغوی د کتـنې لارې چارې د ډاکټر د پرچم د جناح له مشراوو چې کابل ته د بـېـلا بـېـلو موخو لپاره راتلل، 
 .نجیب په مرستې او همکارۍ هوارېـدلې

کله  :گوندي ملگري ته ویلي ولۀ نجیب یو :میر اکبر راته د نجیب په کور کې له افضل بنگښ سره د کتـنې په هکله وویل
په نوساني دریځونو قانع کړ، ما ته  چې ملگري خـیـبر په خپل استدلال سره د نشنل عوامي پارټۍ او بهوټو تر منځ بنگښ

 . سو پیداد ویاړ احساس را 

 احتمالي سیال په توگهۀ اصطلاح د خـیـبر د تضعیف په موخې جوړه کړله چې د یو "خیـبر د فرکسیون"کله چې کارمل د 
 ئـې ایت بهاو هدۀ هم د خپلو محرمانو په ترڅ کې یاداو ئـې کولای سوای کارمل ته چلنج ورکړي، د نجیب نوم ئـې

 له څنگه لـېـرې سي.  خـیـبـرد  بایـدچې نجیب ۀ ورکاور

غړو ته تبلیغ کـېـدله. دلته موخه دا وه چې  په بـېـلابـېـلو وختونو کې د گوند بـېـلابـېـلوبه  خبره "خـیـبر فرکسیون"د 
، بلکه تر ۀکاوۀ دا کار مستقیماً نــ له څنگه لـېـرې کړي. البته کارمل خـیـبـربرچسپ په گواښلو د  دکدرونه د همدې نوم 

له  ئـې په وسیلې چې کارمل او د کارمل کورنۍ ته "ابله گانو"د وکیل، امتیاز حسن او څو تـنو نورو پوسیو  ئـې ډېـره
 درلودل تر سره کول.ۀ ړندې اخلاصمندۍ بل څه نـ

تور ورپورې نښـتی وو.  "د فرکسیون خـیـبـر "د  تر څو چې سوۀ تر هغو پورې تر لاسه نـپه نجیب باندې بشپړ اعتماد 
خپل سیاسي ۀ پیروي وکړي. هغـ ئـې د لاس آله وگرځي او په ړندو سترگوۀ او د هغـۀ وو چې ددۀ نجیب دومره ساده نـ

په  «پرچمیانو»د پرمختگ لپاره داسې لاره پرانیستله چې د گوندي غړو  ئـې دریځ دومره ټینگ کړ او په گوند کې
 په طبیعي توگې سره د مرکزي کمیټې په غړیتوب ومنل سو. کنفرانس کې 

البته محـمود بریـالي، ثـریا پرلیکا، خلـیـل زمر، نظام الدین تهذیب، فدا مـحـمد دهنشین او نورو، د نجیب او د یورش 
 ته د یو ډول امتیاز د ورکړې په معنی تفسیروله.  خـیـبـرارتقاء 

چې د ۀ ، ځکه نجیـب پوهـېـدۀښنې وړ گاڼـېـپه ساتلو سره د خـیـبر او کارمل تر منځ واټن د اند نجیب د څرگندو ملاحظاتو
ي. د کارمل د دا ډول وحدت ښکارۀ دوهم تر څنگ د لومړي له شتون پرته، د کارمل د ځان غوښتـنې کنترولول شوني نـ

د  -د اناهیتا په کور کې  -ط کې پرتې دي چې د نجیب د دا ډول تفکر جرړې په یو ډول احتیاو پروړاندې خبرماتوونکو 
چې د دستگیر پنجشیري په مشرۍ د گوندي کنترول او تفتیش د کمیټې  -په حضور کې  گوند د درې تـنو برجسته غړو

 د شهادت ورکولو پر مهال وکړې، د نجیب دغه ډول احتیاط منعکسوي.  ئـې مخې ته

له خپل دریځ څخه په اصولي استفادې سره د چې ډاکټر نجیب  ،ه لړ کېد غوایي د اوومې د لومړیو میاشتو د پـېـښو پ
عادي توگه د گوند غړیتوب ته راغلی  په غیر دې ته په کتـنې چې او ټاکل سوی وو کابل ښار د گوندي منشي په توگه

نجیب د تره  "راخپل کړو گوند بایـدتره کي او امین، دولت غصب کړی او  "وو، د کارملیستانو ددې شعار په پلمې چې 

له کړۍ  (اناهیتا، نور، بریالي، وکیل او په خپله کارمل)کي او امین تر شک لاندې راغی او د کارمل د کورني حریم 
 دباندې د یوازینې گوندي کدر په توگه د سفارت په دندې ایران ته واستول سو.

نو فعالینو سره د نجیب د پراخې پـېـژندنې او سوابقو پربنسټ، زما مؤثقو معلوماتو ثابته کړه چې تره کي او امین، له پـښـتـ
اسلام  ئـې ۀمنله هغـۀ ، خو له دې چې بریـالي په ایران کې د سفارت دنده ونـۀلومړی په اسلام آباد کې وټاکـ ئـې نجیب

 ۀ. تهران ته ولــېــږ ئـې اباد او نجیب

له تره کي مې هیله وکړه چې سفارت ته زما له لـېـږلو  :وویلډاکټر نجیب یوه ورځ راته د کورنیو چارو په وزارت کې 
 څخه صرف نظر وکړي او همدلته دې په خپل دفتر کې راته کومه دنده راکړي چې گوند او دولت ته خدمت وکړم. 

وکړه چې د ایران د سفارت  د تهران په سفارت کې د نجیب د تقرر له قطعي کـېـدلو وروسته، نجیب راڅخه یوه غوښتـنـه
لپاره دې ورته یو د ډاډ وړ موټر وان وروپـېـژنم. ما یو موټروان ورته معرفي کړ چې د پنجشـیر وو؛ دی د کورنیو چارو 

البته چې ۀ. خوا مې پــېـژاندېـد وزیر موټر وان وو او د کورنیو چارو د وزیر فیض محـمد خان له دوران څخه را په د
وو بدل کړی. ۀ ـمد د وزارت له دوران مخکې هم د همدې وزارت موټر وان وو او هـېـڅ وزیر نــنوموړی د فیض مح

 ۀ. له ځان سره وساتــ ئـې ډاکټر نجیب ومنله او د خپل جمهوري ریـاست تر وروستۍ ورځې پورې

لومړیو کې د لایق په لرل. نجیب مې په ۀ تگ راتگ او اړیکي نـ ډېــرله څو تـنو مشترکو دوستانو پرته، ما او نجیب 
 ی وو.لـیـدلکور کې له میر اکبر او بیا مې په مکروریانو کې د ډاکټر فاروق د پلار په کور کې 

کیل سره یو ځای  د وپه هغو شپو ورځو کې چې پرچمیان د تره کي او امین تر فشار لاندې راغلل، نجیب به له بریالي او 
یو بل سره یو ځای د غرمې ډوډۍ خوړله. هلته به نور مو  کوټې ته راتلل. بیا به «احمد نور»کورنیو چارو د وزیر نور 

. لنډه دا چې زموږ اړیکي د سلام علیک له حده ئـې ولېتأیـیـداو ۀ زما ځینو مشورو ته په ځـیر غوږ نیو «احمد نور»
د اردو  ئـې ا سره مشوره وکړي زهمقام ته ورسـېـد مخکې له دې چې له مۀ کله چې نجیب د گوند مشرتابـوې. ۀ پورته نـ

مبارکۍ ۀ یس په توگه وټاکلم. کله چې د گوند مشر سو، زه د نورو په شان، د هغـئـد سیاسي چارو د عمومي ریاست د ر
 کــېـدله.  اخـېـسـتلته ځکه ورنغلم چې د مقام د توقع معنی ورڅخه 

یـس په توگه مقرر کړم خو کارمل به خنډونه ئـخپل د دفتر د ر غوښتل مې تاسو :ې ویلئـیوه ورځ ځانته وبللم او و ئـې زه
د اردو سیاسي ریاست  بایـدکړه. اوس یو ضرورت رامنځته سوی دی او ۀ موافقه ونــ ئـې رامنځته کړل او تر پایه پورې

خبرو کې د  ځانگړي/خاص فرکسیون پورې تورن یو. ما په خپلو ځوابيۀ ته لاړ سئ. موږ او تاسې خو لا له پخوا په یو
کړه. زما موخه دا وه چې دا ډول فرکسیون د کارمل له ناروغه ۀ نجیب دا اشاره له پامه وغورځوله او تبصره مې ونــ

خاطرې ته خیانت  خـیـبـرله هماغه منظر څخه خبرې کړې وای نو د  هم درلود. که ماۀ ذهن پرته اصلاً خارجي شتون نـ
ورې پر بنسټ د اردو په سیاسي ریاست کې داسې چا ته اړتیا درلودله چې نجیب د شورویانو د مشۀ. انگیرل کـېـد

 ه.لـیـدلدا خبره په ما کې ۀ وي او هغـۀ کارملیستانو ته په لــېـوالتیا یا پلوي تورن نــ

 ۀ. کاود مجلې په دفتر کې کار  "صلح او سوسیالیزم"ما د  وړاندې،پسُت له وړاندیز ۀ د ډاکټر نجیب له دغـې بلنې او ددغـ
په بل لور کې ډاکټر ظاهر علمي چې له خلقي ډاکټر شازار لــېـوال او پرچمي نیاز علي سره، چې د خوست د ولایتي 
کمیټې مرستیال وو او هلته د پرچمیانو پر ضد د خلقیانو له پلوه کوم حرکت رامنځته سوی وو، د کارمل تر غضب لاندې 

د پکتیا، پکتیکا او غزني د زون  شازار لـېـوال)دندو څخه شړل سوي ول. راغلل او په جزایي ډول له اداري او گوندي 
 (وخت کې خوست د پکتیا یوه برخه شمـېـر کـېـدله.ۀ آمر وو او په هغـ

. ئـې پـېـژنم :وویل ئـې زیارمل پـېـژنې؟ په ځواک کې :یوه ورځ ډاکټر علمي ته ټیلیفون راغی او ورڅخه وپوښتل سول
 ئـې ورکړ: بهترین انسان دی. کله چې ټیلیفوني خبرې خلاصې سوې راته ئـې څنگه سړی دی؟ ځواب :بیا پوښتـنه وسوه

کړه چې شوروي ملگرو له ما  ئـې پوښتـنې کولې او زیاته ئـې ستر درستیز شهنواز تـڼـی وو او ستا په هکله :وویل
 په هکله معلومات وکړم. ۀ غوښتـي چې د هغـ

د کورنۍ له یو  خـیـبـرو په ورځو کې د یوې پنجشبې په ورځ لایق د اخـېـسـتلې د فاتحې رمـنمــېــد میر اکبر د  :دوهم ځل
بدرگه  ئـې شمـېـر نورو دوستانو سره راغلی وو. کله چې لایق له مجلس څخه وت ټولو غوښتل چې تر دباندې پورې

ملگرو ستا په  :راته وویل ئـې یو کېغواړم له زیارمل صاحب سره لږ خبرې وکړم. د آپارتمان په پوړ وویلکړي. لایق 
پر همدې موضوع بحث کوي. ما درته وویل چې پام کوه او هکله تصمیم نیولی دی چې یوه مهمه دنده درته در وسپاري. 

 کــېـږي. ددې خبرو په سر کې ډاکټر نجیب واقع دی.ۀ لږ احتیاط کوه. دا خبرې زما په وړاندیز نـ

قلانه دفاع پر لور روان یو، له دې کبله عمده ـډاکټر نجیب له ما سره په خپلو هغو خبرو کې ټینگار درلود چې موږ د مست
ي. د دوستو قطعاتو له ستـنـېـدلو سره سم، له دې چې د اردو اچول کـېـږاوږو باندې  پر ټی د اردو د قطعاتوـیـاو اصلي پ

وي نو په دې لاره کې د اردو د گوندي سازمانونو په منځ کې گوندي وحدت لگوصفوف پر خپل مستقل جنگي توان ډډه 
موند. نجیب ددې تر څنگ ۀ مهم دی. د همدې مهم مأموریت لپاره مې تر تاسو پورته بل سابقه لرونکی او وړ شخص ونـ

. ما ئکړ پیداله هغوی سره گډه ژبه  بایـد :ې ویلئـپوهــېـږم. وۀ نـ :؟ ومې ویلئږــېــپه روسي ژبه پوه :راڅخه وپوښتل
مخفیانه کار کړی دی چې له نظامیانو سره  په نورو شرایطو ډاکټر صاحب! موږ :خپله ستونزه مطرحه کړه او ومې ویل

له الفبا څخه لا خبر هم  ئـې یو کاري سیستم رامنځته سوی چې زهداسې  درلودل. اوس وینم ئـې باالکل بل ډول ایجابات
څنگه له ما هـیله لرئ چې د راتلونکو خطرناکو دندو په پام کې نیولو سره دغسې دنده په بریالیتوب سره تر  یم. تاسوۀ نـ

لازمي شرایط   ئـې "صادقانه اراده او د خدمت نیت "سره کړم؟ ډاکټر نجیب د کلاسیکو انقلابیونو د کلماتو په تکرار  سره 
نجیب دې خبرې ته هم ضمني  "به شوروي دوستان هم مرسته وکړي.  تاسو دا دواړه لرئ، پاتې نور :ې ویلئـوگنل او و

 کړم. پیداسره گډه ژبه ۀ اشاره وکړه چې هڅه وکړم  ددفاع له وزیر، لوی درستیز او ددفاع د وزارت له مشرتابـ

وي. په پای کې مې ورته  منلو لپاره زما عذر د معمول تعارف په توگه گڼلیۀ پسُت د نـۀ کــېـدای سي ډاکټر نجیب ددغـ
ۀ غواړم په اوسنیو سختو شرایطو کې ستاسو اعتماد کم ارزښته وگڼم خو تاسو هم یوه ژمنه راسره وکړي که پوۀ نـ :وویل

هیله مند یم  :په پای کې راته وویلۀ بیا زما عذر هم ومنئ. هغـ به سم کولای، نو هاغه وختۀ سوئ چې زه دغه کار نـ
ې او لــېــرسي. د نجیب خبرې راته د فرکسیوني او شخصي سفارشاتو له چوکاټه ۀ قع پــېـښه نـچې اصلاً دغسې یوه مو

 ویل. ۀ فال ونیوله او نور څه مې ونـ نــېــکدباندې وبرېـښـېـدلې. همدا خبره مې په 

یځ درک په مقام کې د خپل رسالت سختۍ او خپل درۀ ددې خبرې تفصیل مې ځکه ورکړ چې نجیب د گوند د مشرتابـ
رسالت د بریالیتوب په فکر ۀ ه ددغـډېــرتر  ــهپرتې ستونزې. هغنورې  ئـې لکه د گوند دننه اختلافلات او مخې تهۀ کاو

کړي بلکه پر گډ رسالت باندې په ۀ کوله چې د خپل ځان پر وړاندې ټول مخالف جبهات راخلاص نـ ئـې کې وو او هڅه
د شورویانو له ټینگار سره سره، ودروي؛ ته  خپل څنگد گوند طبیعي هم فکران یوازې گوند بلکه د ۀ ډډې لگولو سره نــ

